
చ. త్వరపడి గబ్బిగుబ్బకవ వాఁడి నఖంబులఁ జీరి చీరి పై

సిరి తళుకొత్త తేట నునుఁజెక్కులు ముద్దులు వెట్టివెట్టి వా

తెఱ మొనపంటికొద్ది కసిదీఱఁ జుఱుక్కున నొక్కినొక్కి యీ

కరణిఁ బరస్పరంబు జయకాంక్ష బెనంగఁగ నింతి పై కొనెన్. 52



సీ. చిటిలెడు గందంబుఁ బెటిలెడు కస్తూరి

చలియించు రత్నకుండలయుగంబు

గదలెడు నెఱివేణి వదలెడు పువ్వులు

జెమటఁ గరంగు కుంకుమపుబొట్టు

వికసించు కన్నులఁ బ్రకటించు మణితముల్

కంగణ ఝణఝణత్కారరవముఁ

బొదలెడు చనుదోయి కదలెడు హారముల్

ఘననితంబాఘాతనినద మడర

తే. నిటల సంచల దలక ముత్కటసఖాంక

మమిత నిశ్శ్వాసమారుతం బతనుగేహ

[1]దర్శనోత్సాహి పతిచపేటప్రదాయి

యైన పుంభావసురత మయ్యతివ సలిపె. 53

		 ఈ పేజీలో చివరి మార్పు 26 మే 2020న 22:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

